
Luándu lii aanaarláid sehe identi-
teet uási já iäláttâs käldee. Keesi ijât-
tes iijâi ääigi piäiváš ij maašâ ollágin 
uáđđiđ já tälviv tot vuoiŋâst skam-
mâääigi almeroobdâ vuoluubeln já 
addel jieijâs čuovâ vielgis muottui, 
máánun já kuovsâkkâsâi taansân.

KULT TUURIJ  TE IVÂMSAJE  

Sämikulttuur kuávdážin, sehe Taažâ 
já Ruošâ räjinaaburin Anarist lii šod-
dâm kulttuurij teivâmsaje já aalmugij-
koskâsâšvuotâ lii aanaarláid luándulâš. 
Aalmugijkoskâsâšvuođâ já sajaduv las-

seen maaŋgâi päälgis joođeet Anarân 
luándu já puorij äigiájánâsmáhđulâš-
vuođâi áánsust, nubeh puátih pargo 
já uápui maajeeld. Neelji virgálii kielâ 
kieldâst ässeemeeri lii lasanâm jo 
ihelove ääigi.  

A ANA AR –  VUÁIMÁL ÂŠ LUÁNDUSTIS

Aanaar kieldâ ovdedempargoost annoo 
áárvust páihálâšvuođâ, siärvuslâšvuođâ, 
ruokkâdvuođâ já ovdâsvástádâslâš-
vuođâ merhâšume, sehe eellimvyeimi, 
luándu kilelis kevttim, sämmilâšvuotâ 
já šiev eellim iävtuh.

K Ä Ä V C I  I V E Ä Ä I G I  A A N A A R
Tave tuoddâr i j,  jaavr i j  já juuvâi  hammim enâduvâst iälá vuáimáláv t 

Suomâ stuárráámus kieldâ.

Njyebžilis argâ šadda puorij vuáđu-
palvâlusâi pirrâ. Aanaar pirrâ jándur 
koccee tiervâsvuotâkuávdáš lii Avelist 
já kieldâ kulmâ peivikiäju já vuáđuškoo-
vlâ fäälih torvolii arâšoddâdem já ollâ 
tääsi vuáđumáttááttâs. Perruu nuorâ-
muuh pyehtih juátkiđ uápuid päikki-
kieldâ luvâttuvâst tâi Säämi máttáát-
tâskuávdáást, mii fáálá nube tääsi 
áámmátlii škovlim sierâ suorgijd.

ÄIGIÁJÁNÂSAH PIRR Â IVE

Vieti astoääigi stivrejum lihâdem 
ooleest, aalmuglâšopâttuv kuursâin, 
elleekoveteatter fiilmâin naavdâšmáin, 
teikkâ adde tuu mielâkuvviittâs jođet-
tiđ tuu Avveel váldukirjerááju, Aanaar 
sämikirjerááju já kirjerájuauto valjiit-
tâsâi fáárust. Anarist luándust jotteem 

lii argâpeeivi uási om. miäcástem,  
kuálástem, vandârdem já čuoigâm 
ooleest. Kieldâst kávnojeh meid 
maaŋgah sierâlágáneh aldalihâdem-
sajeh, luistelem- já valastâllâmkiedih, 
sehe vuoijâmhalli.

Aanaarohoh, algâaalmugij muusik-
tábáhtus Ijâttes ijjâ já elleekovefestivaal 
Skammâkoveh, sehe maaŋgah eres 
tábáhtusah pirrâ kieldâ fäälih áinoošla-
jâsijd feeriimijd. Sämikulttuur ovdâsteh 
Anarist Sämimuseo Siida já Säämi kult-
tuurkuávdáš Sajos, mast tuáimá 
meid Sämitigge.

Á I N O O Š L A J Â S I I H  PA LV Â L U S A H

PÄ I K K I  L U Á N D U  P I Ä L L Á S T  TÂ I 
A L D A  PA LV Â L U S Â I D

Anarist tun puávtáh aassâđ láigu-
visteest tâi omâstemvisteest nuuvt 
luándu piällást ko meid aaibâs alda 
palvâlusâid.

Inarin Vuokra-asunnot Oy laigut  
viistijd ain oovtâ viste aassâmviistijn  
peerâvistijd Anarist, Avelist, 
Suáluičielgist, Njellimist já  
Čevetjäävrist.

Jieijâs pääihi huksiimist movtáskâm 
puáhtá väridiđ riijâ kaavakuávluin 
toonti. Uáppáásm riijâ tonttijd kieldâ 
kárttápalvâlusâst já vääldi huksi-
maašijn ohtâvuođâ huksimkocemân. 
Toontijd vyebdih meid Meccihaldâttâs 
já priivaat eennâmomâsteijeeh.

A A S S Â M  &  P Ä I K K I  A N A R I S T



Aanaarlâš irâttâstoimâ lii virkkuu já toimâmpiirâs 
movtijdittee. Irâttâsah pargeh ennuv oovtâst-
pargo jieijâs tooimâ oovdedmân já pargoh kávno-
jeh maaŋgâi suorgij áámmátulmuid Ovdâmerkkân 
stuorrâ uási pargoost jottee ulmuin láá pargoost 
palvâlemsuorgijn.

Kieldâ irâttâs- já ovdedempalvâlusah tuárjuh  
uđđâ irâttâs vuáđudem já išedeh jo tuáimee  
irâttâs oovdedmist. Toimâmpirrâs já iäláttâsâi  
ovdedem tuárjuh sierâlágánij havâiguin.

IÄL ÁT TÂSÂI  KESSEE

Mađhâšemsyergi, mii addel pargo páiháláid ulmuid 
pirrâ ive, fáálá sesongij ääigi pargo meid stuorrâ 
juávkun seesoongpargeid. Mađhâšem eellimvuái- 
málâšvuotâ ovdeduvvoo kieldâst kilelis vuovvijn 
luándu já kulttuur kunnijâtmáin. Lasseen Anarist  
tiäduttuvvoo ärbivuáválij iäláttâsâi, eromâšávt 
kuálástem já puásuituálu, sehe kietâtuojij 
ovdedem mađhâšem paaldâst.

INSPIR A ATIO K ÄLDEN ARK TÂL ÂŠVUOTÂ

Maaŋgâ páihálii irâttâs miänástus tuáváást lii 
luándu já tavekuávlu tileh. Siämmást ko kietâtye-
jičeepih, luándupyevtittâsirâtteijeeh já kreatiivlii 
syergi rähteeh finnejeh inspiraatio arktâlii luándust, 
te tave hästee luándutileh hokâttâleh kolmâte-
knologia já testamsyergi njunoš áámmátulmuid. 
Ovdâmerkkân Avelist lii sehe vuájánij já toi riäg-
gái já komponentij testam jieŋâ alne, muottust já 
kolmâsist. Áinoošlajâsii luándu já šiev juvsâttettee-
vuođâ áánsust Aanaar lii meid eromâš kiäsutteijee 
čuosâttâh audiovisuaallij pyevtittâsâi olášutmân.

JUVSÂT TET TEEVUOTÂ NJUNOŠIST

Šiev jotteemohtâvuođah, tego aalmugijkoskâsâš 
kirdemkieddi, taheh Anarist älkkeht juksâmnáál já 
máhđulisteh finnodâhtooimâ aalmugijkoskâsii  
ovdedem. Digitaallij ohtâvuođâi áánsust káidus-
pargo já -oppâm lii njyebžil.

TA V E V U O TÂ  L I I  K I E V R Â V U O TÂ
I R Â T T E M  &  S I E R Â  T O I M Â S Y E R G I H



Aanaar stuárráámuuh kylákuávdááh láá Avveel, 
Aanaar já Suáluičielgi. Aktiivliih kyláseervih láá 
ohtsis 16.

Jyehi kylást lii jieijâs áinoošlajâsâš jiešnääli; Avveel 
lii ässeemere peeleest stuárráámus já kieldâ 

haaldâtlâš kuávdáš. Juvduujuv já Ocomâštuoddâr 
piällást orroo Aanaar annoo Suomâ sämikulttuur 
kuávdážin. Čevetjävri vuod lii nuorttâsämmilii  
kulttuur já Njiävđám Taažâ räjikäävpi kuávdáš. 
Suomâ tavemus čuoigâmkuávdáš lii Suáluičielgist.

V I J Đ E S ,  Á I N O O Š L A J Â S I J 
K Y L Á K U Á V D Á I  K I E L D Â

A A N A A R  K Y L Á H

Ive 1876 vuáđudum Aanaar kieldâst láá nelji virgálii 
kielâ; suomâkielâ, anarâškielâ, nuorttâlâškielâ já 
tavesämikielâ. 

Kieldâ vaakun lii Ahti Hammar vuávám. Vaakun 
tevkis vuáđu alne vuojâd Aanaar ärbivuáválijd 
iäláttâsâid symbolistee silbâšapšâ kolláás poccu-
učuárvih uáivist. 

Aanaar ässeemeeri lii lasanâm jo ihelove ääigi.  
Ive 2024 loopâst aanaarliih lijjii 7224. 

Avveel aalmugijkoskâsâš kirdemkieddi lii EU  
tavemus já tot palvâl paijeel 200 000 mađhâšeijed 
ivveest.

Aanaar kieldâ vijđes 17 334 km² vijđoduvâst pijssáá 
jyehi ässei valjaas 2,5 km².

Vijđoduvâst 13 % láá čácáduvah já paijeel 70 % 
suojâlemkuávluh, main láá ovdâmerkkân Urho 
Kekkosii já Lemmee aalmuglâšmeecih.




